
Danas je Lejla B. koja je preživjela ratnog silovanja dobila satisfakciju nakon što je sud u Doboju izrekao trogodišnju kaznu zatvora za počinitelja. Pored toga što je ovo mala kazna i što Lejli B. nije dodjeljena kompenzacija, TRIAL pozdravlja ovu odluku kao veliki korak u borbi protiv nekažnjivosti za počinitelje seksualnog nasilja tokom rata u Bosni i Hercegovini.

Okružni sud u Doboju danas je osudio Dragoljuba Kojića na tri godine zatvora za silovanje i ratne zločine nad civilnim stanovništvom počinjeno tokom rata 1992-1995. Sud je odbio da dodijeli kompenzaciju Lejli B. i uputio je da ostvari svoj imovinsko-pravni zahtjev putem građanske parnice. Ovo emotivno suđenje je počelo krajem februara 2013. godine zahvaljujući hrabrosti i upornosti Lejle B.
 koja je u svojoj borbi  za pravdu dobila podršku od strane Švicarske asocijacije protiv nekažnjivosti TRIAL.

Žrtva ratnog silovanja i prisilnog rada

U maju 1992, dok je bjesnio rat u Bosni i Hercegovini, Lejla B. je napustila rodni grad Živinice kako bi pronašla i zaštitila 19 godišnjeg sina, koji je u to vrijeme živio sa rodbinom u Bosanskom Šamcu. Grad je oku[image: image1][image: image2.png]il



piran od strane Vojske Republike Srpske, a njen sin odveden na prisilni rad. Nedugo nakon, 3. jula  1992. godine sin joj je ubijen u mjestu Zasavica. U istoj sedmici kada je ubijen, Lejla B. je uhapšena od strane tri policajca i odvedena u logor Zasavica. Pod prijetnjom oružjem, u tri navrata silovana je od strane Dragoljuba Kojića. 

Lejla B. je boravila u logoru Zasavica deset mjeseci, gdje je podvrgnuta prislinom radu i životu u nehumanim uslovima.

Osnažena, Lejla B. traži pravdu

Nakon duge šutnje, Lejla B. je smogla hrabrosti da se bori za zadovoljenje pravde. Od 2007 godine više puta je pisala nadležnim inistitucijama. Njeni napori su ostali nezapaženi sve  dok TRIAL nije počeo podupirati njen slučaj u 2010. godini, tražeći pokretanje istrage i kažnjavanje osumnjičenog.

Dok je trajalo izricanje kazne, Lejla B. je osjetila veliko olakšanje: «Čekala sam ovaj trenutak toliko dugo.  Borba za pravdu je moj način da povratim svoj život. Danas iskreno vjerujem da će moja priča i ova odluka služiti kao primjer drugim osobama koje su preživjele ratno silovanje, a koje se bore da im se glas čuje», izjavila je Lejla B.
«Danas je veliki dan za pravdu i za preživjele seksualnog nasilja iz rata» izjavila je  Adrijana Hanušić, TRIAL-ova pravna savjetnica. «Ova presuda pokazuje da hrabrost i upornost mogu promjeniti položaj preživjelih teških zločina. Često ostavljene same, preživjele jedino mogu naći stručnu podršku potrebnu za ostvarenje pravde kroz organizacije civilnog društva» dodala je gospođica Hanušić.

U vezi presude izjavu je dao i TRIAL-ov direktor Philip Grant, «Ova presuda je izvrsna vijest za Lejlu B. i dugo čekano priznanje njenog stradanja. Sud je ipak trebao uzeti u obzir njen zahtjev za kompenzaciju. Sudovi koji se bave ovakvim slučajevima u cijeloj Bosni i Hercegovini, nakon ovoga bi trebali prestati upućivati žrtve na građanske parnice za potraživanje naknade, jer gotovo nijedna od njih ne može priuštiti da podnese zahtjev za naknadu, dok bi se svi zahtjevi za naknadu trebali rješavati u okviru krivičnog postupka».

Činjenice o predmetu

Silovanje i drugi oblici seksualnog nasilja korišteni su kao sredstvo ratovanja i etničkog  čišćenja tokom rata 1992-1995 u Bosni i Hercegovini. Prema nekim podacima, procjenjuje se da je tokom rata između 20 000 i 50 000 osoba silovano ili na drugi način seksualno zlostavljano. Neki od počinitelja ovih zločina uživaju potpunu nekažnjivost, imajući na umu da je do sada samo doneseno oko 50 presuda za ove zločine pred sudovima u Bosni i Hercegovini.

TRIAL je u 2010 godine započeo program podrške žrtvama seksualnog nasilja u ratu i od tada pruža podršku preživjelima silovanja, naročito u pokretanju krivičnog postupka.

Organizacija je identifikovala slučaj Lejle B. kao prvi slučaj koji bi mogli zastupati pred Ustavnim sudom BiH, na temelju činjenica da istraga o počinjenom dijelu nije provedena, iako je preživjela prijavila silovanje vlastima u više navrata. Prije podnošenja slučaja Ustavnom sudu BiH, TRIAL i Lejla B. poduzeli su zadnje napore da upozore nadležne organe da provedu brzu i temeljitu istragu s ciljem podizanja optužnice protiv osumnjičenoga.

Nakon svih poduzetih aktivnosti, slučaj je prebačen u nadležnost okružnog suda u Doboju, gdje je pokrenuta istraga. TRIAL je nastavio pružati Lejli B. pravne savjete, kao i administrativnu podršku, prateći je u različitim fazama postupka. S obzirom da je suđenje počelo u februaru 2013 u Doboju, TRIAL je pojačao napore te je pružio podršku preživjeloj u podnošenju zahtjeva za naknadu za pretrpljenu štetu.

_______________________________________

Ukratko o TRIAL-u

TRIAL je nevladina organizacija sa sjedištem u Ženevi. Osnovana je 2002. godine od strane advokata i aktivista za ljudska prava i samih preživjelih, kao apolitična i nekonfesionalna organizacija koja ima savjetodavni status u UN Ekonomskom i socijalnom vijeću. TRIAL radi na projektima koji se tiču pružanja informacija, zastupanja, istraživanja i pružanja pravne podrške sa krajnjim ciljem omogućavanja pravne zaštite žrtava međunarodnih zločina (genocida, zločina protiv čovječnosti, ratnih zločina, mučenja, prisilnih nestanaka). Ciljevi organizacije su da se bori protiv nekažnjivosti počinitelja, podstrekača i saučesnika najtežih međunarodnih zločina, da brani interese žrtava pred švicarskim sudovima i međunarodnim mehanizmima za ljudska prava te Međunarodnim krivčnim sudom. U posljednjih deset godina, TRIAL je zastupao više od 300 žrtava (iz Bosne i Hercegovine, Burundi, Nepala, Kenije, Libijie i Alžira), pokrenuo 120 međunarodnih postupaka, podnio 25 izvještaja UN-u te podnio 10 krvičnih prijava u Švicarskoj. Tokom 2012. i 2013. godine, TRIAL je od strane časopisa Global rang proglašena kao jedna od 100 najboljih nevladinih organizacija u svijetu.

www.trial-ch.org
Za više informacija:

‣ Adrijana Hanušić, pravna savjetnica, adrijana.hanusic@trial-ch.org, +387 61 139 707

‣ Philip Grant, TRIAL-ov direktor, philip.grant@trial-ch.org, +41 22 321 61 10 (francuski /engleski jezik)
Hrabra borba preživjele ratnog silovanja da ostvari pravdu napokon je nagrađena

